
				এই পৃষ্ঠাটোৰ বৈধকৰণ হৈছে
৭৫
স্তুতিমালা



 



পৰ্শুৰামৰূপ ধৰি সংহৰিলা ভাৰ,

নিক্ষত্ৰিয় কৰি ভূমি তিনি সাত বাৰ।

ৰামচন্দ্ৰৰূপে দেৱ ধৰি অৱতাৰ,

অত্যাচাৰী ৰাৱণক কৰিলা সংহাৰ।

বলৰাম ৰূপে তুমি ভক্তৰ সহায়,

হলধৰি নাশ কৰা দুষ্ট ৰিপুচয়।

বুদ্ধৰূপে কৰিয়াছা দয়াৰ প্ৰচাৰ,

ম্লেছনিধনৰ হেতু কল্কি-অৱতাৰ।

ধৰ্ম্ম থাপনৰ হেতু আপোন মায়াত,

যুগে যুগে অৱতাৰ ধৰা অসংখ্যাত।

তুমিয়েসে গতি মোৰ গতি নাই আন

দশৰূপী ভগবান কৰা পৰিত্ৰাণ।







———০———





গণেশ স্তোত্ৰ।






সিন্দুৰৰ ধাৰে শোভিত সুন্দৰ
 দুই গণ্ডস্থল যাৰ;

বিঘ্নবিনাশন একদন্তধাৰী
 কৰোঁ মই নমস্কাৰ।

ব্ৰহ্মাৰ বন্দিত শুভবৰদাতা
 পাৰ্ব্বতীৰ প্ৰিয় পুত্ৰ;

